
SANOATNING IQTISODIYOTDA TUTGAN O‘RNI VA 

EKOLOGIYA BILAN BOG‘LIQLIK, MUAMMOLAR VA 

UNING YECHIMLARI 
Ismoilov Otajon Nurillo o‘g‘li 

 

РОЛЬ ПРОМЫШЛЕННОСТИ В ЭКОНОМИКЕ И ЕЕ 

СВЯЗЬ С ЭКОЛОГИЕЙ: ПРОБЛЕМЫ И РЕШЕНИЯ 
Исмоилов Отажон Нурилло угли 

 

THE ROLE OF INDUSTRY IN THE ECONOMY AND ITS 

RELATIONSHIP WITH ECOLOGY, PROBLEMS AND 

SOLUTIONS 
Ismoilov Otajon Nurillo ugli 

 
Received: Aprel 7, 2026 Revised: Aprel 12, 2026 Accepted: Aprel 19, 2026 Published: May 1, 2026 

Annotatsiya: Ushbu maqolada sanoat tarmog‘ining iqtisodiy o‘sishdagi o‘rni, sanoatlashtirish bosqichlarida 

atrof-muhitga еtkaziladigan zararni minimallashtirish mexanizmlari va iqtisodiy ekologik barqaror rivojlanishga  

o‘tishning nazariy asoslari tahlil qilinadi. Tadqiqotda iqtisodiy samaradorlik va ekologik barqarorlik o‘rtasidagi 

bog‘liqlikni ifodalovchi xalqaro modellar hamda milliy iqtisodiyotni modernizatsiyalash strategiyalari yoritilgan. 

Kirish so‘zlar: sanoat, atrof-muhit, ekologik barqaror, iqtisodiy rivojlanish, ekologik Kuznets egri chizig‘i, 

IPAD modeli, ekologik standartlar, yashil iqtisodiyot,  

Аннотatsiя: В данной статье анализируется роль промышленного сектора в экономическом росте, 

механизмы минимизatsiи ущерба окружающей среде в процессе индустриализatsiи и теоретические основы 

перехода к экономически и экологически устойчивому развитию. В исследовании рассматриваются 

международные модели, отражающие взаимосвязь между экономической эффективностью и экологической 

устойчивостью, а также стратегии модернизatsiи нatsiональной экономики. 

Ключевые слова: промышленность, окружающая среда, экологическая устойчивость, экономическое 

развитие, экологическая кривая Кузнеца, модель IPAD, экологические стандарты, зеленая экономика. 

Abstract: This article analyzes the role of the industrial sector in economic growth, mechanisms for 

minimizing environmental damage during industrialization, and the theoretical foundations of the transition to 

economically and environmentally sustainable development. The study highlights international models that express 

the relationship between economic efficiency and environmental sustainability, as well as strategies for modernizing 

the national economy. 

Keywords: industry, environment, ecological sustainability, economic development, ecological Kuznets 

curve, IPAD model, environmental standards, green economy. 

 

▪ KIRISH 

Sanoat har qanday mamlakat iqtisodiyoti 

barqarorligini va uning jahon bozoridagi 

raqobatbardoshligini ta’minlovchi asosiy ustunlardan 

biridir. Sanoatning iqtisodiyotdagi eng birinchi va ko‘zga 

ko‘ringan o‘rni uning yapli ichki mahsulot (YaIM) 

tarkibidagi ulushidir. Qishloq xo‘jaligidan farqli o‘laroq, 

sanoat homashyoni tayyor mahsulotga aylantirish orqali 

mahsulotlarga  qo‘shilgan qiymat yaratish bilan  ham 

yuqori salohiyatga ega. Bundan tashqari sanoat 

tarmoqlari tabiat hodisalariga uzviy bog`liq emas, bu esa 

iqtisodiy o‘sishning barqaror va bashorat qilinadigan 

bo‘lishini ta’minlaydi. Tashqi savdo tushumlari sanoat 

mahsulotlarining sifatiga bog‘liq bo‘lib, bunda mamlakat 

tayyor mahsulot eksport qilish orqali daromadini 

oshirishi yoki import o‘rnini bosadigan mahsulotlarni 

o‘zi ishlab chiqarishi ham mumkin. 

Dunyo bo‘yicha eng yirik sanoat korxonalari o‘z 

daromadlarining katta qismini yangi texnologiyalar 

yaratishga saflaydi, bu esa butun jamiyatning intellektual 

salohiyatini oshiradi. Barcha zamonaviy texnologiyalar, 

robototexnikalar, sun’iy intellekt va energetika yutuqlari 

dastlab sanoat korxonalarida sinovdan o‘tkazilib, keyin 

amaliyotga tatbiq etiladi. Sanoatda erishilgan har bir 

innovatsiya, unumdorlik va yangiliklar boshqa sohalarga 

ham ijobiy ta’sir  qiladi.  

https://ojs.kstu.uz/index.php/ej
https://doi.org/10.70769/3030-315X.II.4.4.2026.10

Sanoatda ish o‘rinlarini yaratish bandlikni 

ta’minlash bilan birga, bir nechta soha rivojiga bevosita 

ta’sir  qiladi. Jumladan, sanoatda malakali hodimlarga 

doim talab  bo‘lganligi bois, bu holat ta’lim tizimi 

rivojlanishiga turtki beradi. Sanoat korxonasi atrofida 

yo‘llar, elektr tarmoqlari, aloqa va turar joy 

infratuzilmalari yaxshilanadi. Bitta sanoat ish o‘rni 

logistika, ovqatlanish va boshqa servislar yaratilishiga 

asos bo‘lib xizmat qiladi. 

▪ ADABIYOTLAR TAHLILI 

Sanoat tarmog‘i rivojlanishi tabiiy resurslardan 

foydalanish va atrof-muhitga ta’sir  ko‘rsatish bilan ham 

uzviy bog‘liqdir. Ular ortasigagi o‘zaro bog‘liqlik, 

muammolar va ularning еchimi ikki  bosqichlarda 

o‘rganiladi. Dastlab resurslar tahlil qilinadi, so‘ngra  

ishlab chiqarishning atrof-muhitga ta’siri o‘rganiladi. 

 Iqtisodiyotda sanoat va ekologiya o‘rtasidagi 

bog‘liqlik jahon olimlari tomonidan keng o‘rganilgan. 

Xususan, Gene M. Grossman,  Alan B. Krueger[1],  

Michael E. Porter, Class van der Linde [2], Adam B.Jeffe 

va  Karen Palmer[3], Tobias Eibinger, Beate 

Deixelberger, Hans Manner [4], N.Kaldor[5], Bruce E. 

Hansen[6], Christoph Hanck, Martin Arnold, Alexander 

Gerber, va  Martin Schmelzer[7]lar hamda 

O‘zbekistonlik M.T.Butaboyev, N.M.Maxmudov va 

A.A.Qosimov [8], Sh.Mutalov, T.Tursunov, 

M.Niyazova, K.Adilova, B.Zaynitdinova, A.Maksudova 

[9]  kabi iqtisodchi olimlar o‘z ishlarida iqtisodiyotda 

sanoatning o‘rni va uning ekologiya bilan bog‘liq 

jihatlarini o‘rganishgan. 

Ma’lumki, sanoatda ishlab chiqarish hajmi 

oshgani sari  uning ekologiyaga bo‘lgan ta’sir  ham ortib 

boradi. Tabiatni sanoat bilan muvozanatlashtirishda: 

ekologik Kuznets egri chizig‘i(EKC); Porter Gipotezasi; 

Porter gipotezasini empirik tekshirish; I = P × A × T 

(IPAT) modeli va uning stoxastik ko‘rinishi kabi 

modellaridan keng foydalaniladi. Bunday modellardan 

foydalanib, iqtisodiyotda sanoat tarmog‘i o‘rni va  uning 

ekologiyaga ta’sirini aniqlash, sanoatda ishlab chiqarish 

hajmini oshirishga sabab bo‘ladigan omillar va atrof-

muhitni barqaror saqlab qolish uchun еchimlarni olish 

mumkin. 

▪ TADQIQOT METODOLOGIYASI 

Ushbu maqolani tizimli yondashuv, qiyosiy tahlil, 

statistik guruhlash va ekonometrik modellashtirish 

usullaridan foydalanildi. Tadqiqotda sanoat ishlab 

chiqarish hajmi va sanoat tarmoqlarining atmosferaga 

chiqarilayotgan zararli moddalar miqdori o‘rtasidagi 

korrelyatsiya tahlil qilindi. 

▪ TAHLIL VA NATIJALAR 

Iqtisodiyotda sanoat tarmog‘i  rivojlanishning 

asosiy drayverlaridan biri bo‘lib xizmat qiladi. Uning 

o‘rni yalpi ichki mahsulot ishlab chiqarish, ish o‘rinlari 

yaratib aholi bandligini ta’minlash va eksport qilish 

salohiyatidagi hissasi boshqa sohalarga qaragandan 

sezilarli darajada yuqori. Buni quyidagi jadvalda asosida 

ko‘rishimiz mumkin (1-jadval). 

 

1-jadval. 

O‘zbekistonda sanoatning YaIMdagi ulushi va o‘sish ko‘rsatkichlari1 

 

Yillar 

Sanoatning 

YaIMdagi ulushi 

(%) 

Sanoat mahsulotining 

o‘sish sur’ati (%) 

Sanoatda band 

bo‘lganlar 

(mln.kishi) 

Eksport hajmi 

dinamikasi    

(mlrd.$) 

2015 23.4 108.0 1.76 12.5 

2016 23.2 106.0 1.84 12.1 

2017 26.3 107.0 1.95 12.6 

2018 30.5 110.8 2.02 14.0 

2019 33.0 106.6 2.15 17.5 

2020 31.4 100.7 2.24 15.1 

2021 31.3 108.7 2.35 16.7 

2022 31.1 105.2 1.76 19.3 

2023 31.7 106.0 1.84 24.9 

2024 32.2 107.2 1.95 27.3 

2025 33.5 108.0 2.02 33.8 

 

Jadvalda keltirilgan ma’lumotlar asosida 

quyidagicha tahliliy xulosa qilish mumkin. Sanoatning 

YaIMdagi ulushi ortishi aholi bandligi va eskport hajmi 

oshishiga ham bevosita ta‘sir qilgan. Jumladan, 

sanoatning YaIMdagi ulushi 2015-yil  23.4% bo‘lgan 

bo‘lsa, 2025- yili bu ko‘rsatgich 33.5% еtib 43% ga 

oshgan. Bu ishlab chiqarishda yiliga o‘rtacha  4.3% 

o‘sish bo‘lganini bildiradi. 

Sanoatda band bo‘lgan aholi soni esa, 2015-yil 

1.76 mln.kishi bo‘lgan bo‘lsa, 2025-yil ularning soni 

2.02 mln.kishiga еtgan va 14.7% o‘sish qayt etgan. Bu 

 
1 O‘zbekiston Respublikasi Milliy statistika qo‘mitasi (www.stat.uz) ma’lumotlari asosida muallif ishlanmasi 

esa har yili sanoat tarmoqlarida o‘rtacha qiymatda 26 

ming kishi ish bilan ta’minlanganligini bildiradi. Mos 

ravishda eksport hajmi ko‘rsatgichlari dinamikasida ham 

yuqori qiymatli o‘sishni ko‘rish mumkin. 2015 yili 

eksport hajmi  12.5 mlrd.dollarni tashkil etgan va  10 

yillik oraliq davrdan keyin, ya’ni 2025-yili eksport hajmi 

33.8 mlrd.dollarga еtib 2.7 barobar o‘sishga erishgan. 

Ma’lumki, rivojlanish o‘z navbatida atrof-

muhitga ham o‘z ta’sirini ko‘rsatadi. Dastlab davlatlar 

o‘z resurs va  imkoniyatlaridan kelib chiqib, YaIM 

hajmini oshirish uchun bor e’tibor va kuchini ishlab 

https://ojs.kstu.uz/index.php/ej
http://www.stat.uz/

chiqarishga qaratadi. Bu o‘rinda tabiatga еtadigan zarar 

ham parallel ravishda ortib boradi. Sanoat bilan 

ekologiyaning bog‘liqligi asosan ekologik Kuznets egri 

chizig‘i(EKC) bilan ifodalanadi. Ushbu nazariya ko‘ra, 

iqtisodiy rivojlanishning dastlabki bosqichlarida atrof-

muhit ifloslanishi ortadi, ammo ma’lum bir daromad 

darajasiga еtilgach, texnologik taraqqiyot hisobiga 

ekologik holat yaxshilana boshlaydi. Bu nazariya 

iqtisodiyotda sanoatning ekologiya bilan bog‘liqligini 

ifodalovchi oltin nazariya hisoblanadi. 

1-rasm.Ekologik Kuznets egri chizig'i2 
Rasmdagi egri chiziq shuni ifodalaydiki, iqtisodiy 

jihatdan rivojlanayotgan davlatlar eng avval 

sanoatlashtirish bosqichidan o‘tadi. Bu davrda ekologiya 

ular uchun  еtarlicha ahamiyat kasb etmaydi. Ma’lum bir 

rivojlanish darajasiga erishilganda esa davlatlar atrof-

muhit haqida qayg‘urib  uni asrab qolish va unga 

еtkazilayotgan zararni kamaytirish uchun turli choralar 

ko‘ra boshlaydi. 

O‘zbekistonda sanoatning rivojlanishi iqtisodiy 

o‘sishni ta’minlash bilan birga, atrof-muhitga turlicha 

yuklamalar olib keldi. 2015-2025-yillar oralig‘ida 

mamlakat  iqtisodiyoti  tarkibida  "yashil"  

texnologiyalarga  o‘tish  harakatlari boshlangan bo‘lsa-

da, an’anaviy og‘ir sanoat hali ham asosiy emissiya 

manbai bo‘lib qolmoqda.

2-jadval 

Sanoat tarmoqlarining YaIM dagi ulushi atrof-muhitga ta’siri3 

 

Sanoat tarmog‘i nomi 
YaIMdagi ulushi 

(o‘rtacha %) 
Atrof-muhitga asosiy ta’siri 

Emissiya 

darajasi  

Elektr energetikasi 7% – 9% 

Havoga issiqxona gazlari (CO2,  NO2) 

chiqishi, suv resurslarining termal 

ifloslanishi. 

Yuqori 

(35-40%) 

Tog‘-kon va 

metallurgiya 
10% – 12% 

Tuproqning og‘ir metallar bilan 

zaharlanishi, landshaftning buzilishi,. 

Yuqori 

(25-30%) 

Neft-gaz va kimyo 5% – 7% 
Yer osti suvlarining kimyoviy ifloslanishi, 

metan gaz  sizib chiqishi. 

O‘rta-yuqori 

(15-18%) 

Qurilish materiallari 4% – 5% 
Yuqori chang darajasi, klinker ishlab 

chiqarishda karbonat angidrid ajralishi. 

O‘rta 

(10-12%) 

To‘qimachilik va еngil 

sanoat 
3% – 4% 

Oqova suvlar tarkibidagi kimyoviy 

bo‘yoqlar va pestitsid qoldiqlari. 

Past 

(3-5%) 

Oziq-ovqat sanoati 5% – 6% 
Organik chiqindilar va suv iste’molining 

yuqoriligi. 

Minimal 

(1-2%) 

Elektrotexnika va IT 6% -7% 
Elektron chiqindilar 

(E-waste) va energiya sarfi 

Past-O‘rta 

( 1-2%) 

 

 
2 Adabiyotlar tahlili asosida muallif ishlanmasi 
3 O‘zbekiston Respublikasi Milliy statistika qo‘mitasi (www.stat.uz) ma’lumotlari asosida muallif ishlanmasi 

 

https://ojs.kstu.uz/index.php/ej
http://www.stat.uz/

Keltirilgan jadvalda sanoat tarmoqlarining so‘ngi 

10 yillikda YaIMgi o‘rtacha ko‘rsatkichlari va ularning 

atrof-muhitga ko‘rsatayotgan ta’siri  tarmoqlar 

kesimidagi tahlil qilingan. Bunda, elektr energiya 

tarmog‘i  YaIMda 7-9% ulush bilan katta ko‘rsatgichga 

ega, biroq, parallel ravishda uning tabiatga chiqarayotgan 

emissiya miqdori ham 35-40% ko‘rsatgich bilan yuqori 

darajada. Emissiya asosan issiqxona gazlarining havoga 

chiqishi va suv resurslarining ifloshlanishiga orqali sodir 

bo‘lmoqda. 

Tog‘-kon va metallurgiya sohalari ham YaIM 

ning 1/10 qismini tashkil qiladi. Biroq, bu sohalarda 

tuproqning og‘ir metallar bilan zaharlanishi va 

landshaftning buzilishiga ta’siri tufayli emissiya miqdori 

25-30% tashkil etadi. Neft-gaz, kimyo va qurilish 

materiallari sohalarida emissiya darajasi o‘rta miqdorda, 

ularning tabiatga salbiy ta’siri еr osti suvlarining 

ifloslanishi, yuqori darajagi chang miqdori va oqova 

suvlar tarkibing kimyoviy buzilishi orqali namoyon 

bo‘ladi. 

Sanoatning ekologiyaga zarar еtkazishining yana 

bir sabablaridan biri bu aholi sonining ko‘payishidir. 

Aholi sonining doimiy o‘sib  borishi yashash uchun 

muhim bo‘lgan  birlamchi ehtiyojlar, jumladan,  oziq-

ovqat va turar joyga bo‘lgan talabni oshiradi. Buning 

natijasida sanoatda ishlab chiqarishga bo‘lgan  talab ham 

ortadi. Birlashgan Millatlar Tashkiloti (BMT) Taraqqiyot 

dasturi tatqiqotlariga ko‘ra4, sanoatda tabiiy resurslardan 

oqilona foydalanish kelgusi avlod uchun 2050-yilga 

qadar har yili 2 trillion dollar iqtisodiy foyda olish 

imkoniyatini yaratadi. 

IPAT baholash modeli sanoatdan tashqari 

aholining muztazam ravishda ko‘payib borishi ham 

ekologiyaga o‘z ta’sirini ko‘rsatishini ifodalaydi. 

I = P × A × T  modeli va uning stoxastik 

ko‘rinishi  

Bu еrda:  I (Impact)- atrof-muhitga ta’sir; P 

(Population)-aholi soni; A (Affluence)-boylik darajasi, 

farovonlik; T (Technology) — texnologik samaradorlik. 

Ushbu model asosida O‘zbekistonda aholi 

sonining ortishi va ekologiya еtkazilayotgan zararni tahlil 

qilish mumkin. 

3-jadval 

O‘zbekistonda aholi soni o‘sishi  va emissiya o‘rtasidagi korrelyatsiya5 

Yil 
Aholi soni 

(mln.kishi) 

Yillik emissiya 

(mln.tonna CO2

) 

Korrelyatsiya 

holati 

Yillik emissiya o‘zgarishining asosiy 

sabablar 

2015 31.3 102.8 
Barqaror ijobiy 

bog‘liqlik 

Sanoatda eski texnologiyalar ulushi yuqori 

bo‘lgan davr. 

2016 31.8 105.2 
Sanoat quvvatlari 

oshishi 

Sanoat o‘sishi hisobiga tashlamalar 2,4% 

ga ortgan. 

2017 32.4 108.5 
Iqtisodiy faollik 

ortishi 

Iqtisodiy islohotlar va yangi ishlab 

chiqarish quvvatlari ishga tushishi. 

2018 33.0 112.4 

Energetikaga 

bo‘lgan talab 

o‘sishi 

Qurilish va metallurgiya sohasidagi 

faollikning cho‘qqiga chiqishi. 

2019 33.6 114.2 
Maksimal ijobiy 

korrelyatsiya 

Sement va neft-gaz sanoati kengayishi 

sababli eng yuqori ko‘rsatkichlardan biri. 

2020 34.2 112.1 

Anomaliya: Aholi 

o‘ssada, emissiya 

tushgan (COVID-

19) 

Pandemiya cheklovlari sababli sanoat 

faolligining vaqtincha pasayishi. 

2021 34.9 121.5 
Keskin tiklanish 

(Rebound effect) 

Iqtisodiyot tiklanishi va energetikada 

ko‘mir ulushi ortishi. 

2022 35.6 123.8 
Urbanizatsiya 

jarayoni 

Modernizatsiya: ayrim yirik zavodlarda 

filtrlash tizimlari yangilandi. 

2023 36.4 125.8 
Aholi o‘sish sur’ati 

yuqori 

Qayta tiklanuvchi energiya (quyosh 

stansiyalari) hisobiga emissiya pasayishi. 

2024 37.2 127.9 
Sanoat va transport 

emissiyasi 

"Yashil iqtisodiyot" loyihalari va gazdan 

samarali foydalanish natijasi. 

2025 38.1 129.5 

Yashil energiya 

hisobiga o‘sish 

sekinlashishi 

Innovatsion filtrlar va to‘liq raqamli 

ekologik nazorat tizimi. 

 

 
4 M.T.Butaboyev, N.Maxmudov va A.A. Kasimov. Yashil iqtisodiyot. 

(Darslik).-T.:”nnovatsion rivojlanish nashriyot-matbaa uyi” 2025. 

432b. 

 
5 O‘zbekiston Respublikasi Milliy statistika qo‘mitasi (www.stat.uz) 

ma’lumotlari asosida muallif ishlanmasi.. 

https://ojs.kstu.uz/index.php/ej
http://www.stat.uz/


             Innovatsion iqtisodiyot / Инновационная экономика / Innovative economy 

https://ojs.kstu.uz/index.php/ej                                                          Qarshi davlat texnika universiteti 

63 

Jadvalda berilgan natijalar aholi soni o‘sishining 

tabiatga chiqarilayotgan emissiya miqdoriga ta’siri va 

ular o‘rtasidagi bog‘liqlik sabablarini ko‘rsatadi. 

2015-yilda aholi soni 31.1 mln.kishi bo‘lib, 10 yil 

ichida 38.1 mln.kishiga еtgan. O‘sish ko‘rsatgichi 21.7%. 

Yillik emissiya miqdori esa shu davrd oralig‘ida 102.8 

mln.tonnadan 129.5 mln.tonnaga еtib, 26% oshgan. 

Emissiyaning bunday ko‘rsatgichlariga sabab bo‘luvchi 

asosiy omillar quyidachi: 

- sanoatda o‘sish hisobiga tashlamalarning 

miqdori oshishi; 

- iqtisodiy islohotlar, yangi ishlab chiqarish 

quvvatlarining ishga tushishi; 

- qurilish, metallurgiya, va neft-gaz sanoati 

tarmoqlari kengayishi; 

-  urbanizatsiya jarayoni. 

▪ XULOSA VA TAKLIFLAR 

Ushbu tatqiqotda sanoatning mamlakat 

iqtisodiyotidagi o‘rni va uning ta’siri hamda ekologiya 

bilan bog‘liqlik holatini keng qamrovli tahlil qilindi. 

Natijalar shuni ko‘rsatadiki, dastlab davlatlar rivojlanish 

uchun tabiatga zararni hisobga olmay resusrlardan 

tinimsiz foydalangan bo‘lsa, endi aholi sonining ortishi 

va ularning turmush darajasi bevosita ekologiyaga 

ortiqcha yuklama olib kelmoqda. Bunday holatda 

cheklangan resurslardan oqilona  foydalanib, ularni 

kelajak avlodga qoldirish uchun bir qator еchimlar 

mavjud. 

Tatqiqot natijalari shuni ko‘rsatadiki, iqtisodiyot 

rivojlanishi  va aholining ko‘payishi atrof-muhit va 

ekologiyaga bevosita ta’sir  qiladi. Biroq, еtkzilayotgan 

zararni kamaytirish va ekologik barqarorlikni nazorat 

qilish uchun bir qator еchimlar va imkoniyatlari mavjud. 

Jumladan; 

1. Sanoat korxonalari uchun taklif etilgan 

ekologik va iqtisodiy mexanizmlar tizimining joriy 

etilishi. Sanoatda yashil iqtisodiyot sohasidagi me’yoriy-

huquqiy bazani takomillashtirish.  

2. Baholashning milliy ko‘rsatgichlar tizimini 

ishlab chiqish va amaliyotga tatbiq etish. Bunda sanoat 

tarmoqlari uchun ekologik uskunalar uchun 

tezlashtirilgan amortizatsiya ajratmalari, ISO140016 va 

boshqa standartlarga ega hamda ne’yordan kamroq 

ifloslantirgan sanoat korxonasi uchun soliq imtiyozlari 

belgilanishi. 

3.  Sanoatda yashil iqtisodiyot tamoyillarini fan 

va ta’limga integratsiya qilish. 

Bundan tashqari, sanoatda ekologik barqarorlikni 

saqlash uchun yashil texnologiyalarni tijoratlashtirishni 

rivojlantirish, innovatsion faoliyatni qo‘llab-quvvatlash 

uchun texnologik agentliklar, biznes inkubator, klaster va 

texnoparklar ish faoliyatini takomillashtirish maqsadga 

muvofiqdir. Tarmoqda yashil texnologiyalarni ilgari 

surish uchun davlat xususiy sherikchiligini rivojlantirish, 

investorlar va kichik biznesga ko‘maklashish, milliy va 

xorijiy ilmiy tashkilotlar bilan shu sohasida hamkorlik 

qilishni tizimli yo‘lga qo‘yish zarur. Sanoatda ekologiya 

uchun yashil investitsiyalarni qo‘llab – quvvatlash, 

 
6 https://www.iso.org/ru/iso-14001-environmental-management.html 

venchur moliya tizimini joriy etish, “yashil fondlar” 

hamda energiya tejamkor fondlar yaratish muhimdir. 

Yuqorida keltirilgan takliflar asosida ekologiyaga 

еtkazayotgan zararni kamaytirish va  sanoat hamda atrof-

muhit o‘rtasidagi munosabatlarni barqarorlashtirish 

mumkin. 

